ការសំភាសន៍របស់អ្នកមីង ញ៉ែម គង់
អ្នកដែលសំភាសន៍ឈ្មោះ ញ៉ែម សុភាព	អ្នកដែលត្រូវគេសំភាសន៍ឈ្មោះញ៉ែម គង់
ការសង្ខេបរបស់អ្នកមីងញ៉ែម គង់
អ្នកមីងញ៉ែម គង់ មានអាយុ៥០ គិតត្រឹមឆ្នាំ២០១៨
អ្នកមីងញ៉ែម គង់ គាត់មានទីកន្លែងកំនើតនៅពោធិ៍ចិនតុង
អ្នកមីងញ៉ែម គង់ មានទីលំនៅបច្ចុប្បន្ននៅក្នុងភូមិទន្លេបាទី ឃុំក្រាំងធ្នង់ ស្រុកបាទី ខេត្តតាកែវ
អ្នកមីងញ៉ែម គង់ មានកូនមួយនាក់
[bookmark: _GoBack]អ្នកមីងញ៉ែម គង់មានបងប្អូន៥នាក់ ហើយ៣នាក់បានស្លាប់នៅជំនាន់ប៉ុល ពត ហើយឪពុកម្តាយក៏បានស្លាប់នៅក្នុងជំនាន់ប៉ុល ពតផងដែរ ហើយអំឡុងពេលសង្គ្រាមហ្នឹងគឺជីវិតគាត់កំសត់វេទនា គួរអោយអនិច្ចាណាស់ព្រោះមនុស្សជាទីស្រលាញ់បានស្លាប់។


ក:នាងខ្ញុំឈ្មោះញ៉ែម សុភាពហើយធ្វើការសម្ភាសន៍ហ្និងនៅថ្ងៃទី 9 ខែសីហាឆ្នាំ 2018 ហើយទីតាំងគឺនៅភូមិទន្លេបាទីក្រុមឃុំក្រាំងធ្នង់ស្រុកបាទីខេត្តតាកែវចា៎ហើយជាដំបូងនេះខ្ញុំសូមជំរាបសួរអ្នកមីង!!ខ៖ចា៎!!ក៖ ហើយអ្នកមីងមានឈ្មោះអ្វីដែរ?

ខ៖ឈ្មោះញ៉ែមគង់។

ក៖ញ៉ែម គង់!!ខ៖ចា៎!!ក៖ចា៎ ញ៉ែម គង់!!

ខ៖ញ៉ែម គង់។

ក៖ចា៎ ហើយអ្នកមីងមានអាយុប៉ុន្មានដែរ?

ខ៖អាយុប្រហែលជា 50 ឆ្នាំហើយ។

ក៖ 50 ឆ្នាំហើយ?ខ៖ចា៎!!ក៖ហើយថ្ងៃខែឆ្នាំកំណើតថ្ងៃទីប៉ុន្មានដែរអ្នកមីង?

ខ៖ថ្ងៃទី 19 !!

ក៖ចា៎ឆ្នាំ 1967 !!

ខ៖ឆ្នាំ១៩៦៧។

ក៖អញ្ចឹងកើតនៅថ្ងៃទី 19 ហើយឆ្នាំ 1967!!ខ៖ចា៎!!ក៖ចា៎  ហើយឆ្នាំខ្មែរឆ្នាំអីដែរអ្នកមីង?

ខ៖ឆ្នាំខ្មែរឆ្នាំមមែឆ្នាំមមែ!!!

ក៖ចា៎ឆ្នាំមមែចា៎ចុះទីកន្លែងកំណើតនៅឯណាដែរ?

ខ៖ហ៊ីតាំងតែពីកើតទូចមកនៅជាមួយម៉ែឪនៅឯភ្នំពេញនៅម្ដុំជិតពោធិ៍ចិនតុង។

ក៖កើតមកនៅពោចិនតុងឯណោះទេ។

ខ៖ហ្នឹងហើយចា៎ប៉ុន្តែដល់ពេលគេជម្លៀសៗជំនាន់ប៉ុលពតមកមកនៅស្រុកកំណើតតែស្រុកកំណើតនៅទន្លេបាទីហ្និងហើយ។

ក៖ស្រុកកំណើតឪពុកម្ដាយអីទាំងអស់?

ខ៖ ឪពុកម្ដាយអីទាំងអស់នៅទន្លេបាទី។

ក៖ចា៎តែបើកើតតែម្ដងនៅណាកើតតែម្ដងណាស់នៅឯណាទៅវិញ?

ខ៖កើតយើងកើតយើងកើតនៅជិតពោចិនតុងឯណោះព្រោះអីគាត់ទៅនៅទីហ្នឹង!!ក៖ចា៎ចា៎!!ខ៖ដល់ពេលអាពតជម្លៀសមកយើងមកនៅស្រុកកំណើតវិញមកនៅស្រុកកំណើត។

ក៖នៅភូមិទន្លេបាទីនេះឯង។

ខ៖ហ្នឹងហើយនៅភូមិទន្លេបាទីហ្និងឯងស្រុកកំណើតតែម្ដងស្រុកកំណើតម៉ែឪនៅទីនោះតែម្ដងណាស់!!ក៖ចា៎!!ខ៖ចា៎!!

ក៖នៅទីហ្នឹងទាំងអស់គ្នា?

ខ៖នៅទីហ្នឹងទាំងអស់គ្នា។

ក៖ហើយអ្នកមីងមានបងប្អូនប៉ុន្មាននាក់?

ខ៖ហ៊ីបងប្អូនមាន 5 នាក់ឯណោះ!!

ក៖ប្រាំនាក់?

ខ៖ប្រាំនាក់ប៉ុន្តែរាល់ថ្ងៃនៅតែ 2 នាក់ទេព្រោះអីស្លាប់ជំនាន់ប៉ុលពតអស់ 3នាក់។

ក៖ហ្ហ៎ 3នាក់។

ខ៖បីនាក់ទាំងម្ដាយទាំងឪពុកទៀតអស់ 5 នាក់អស់ 5 នាក់ប្អូនប្អូន 3 នាក់ហើយហ្នឹងម្ដាយឪពុកទៀតអស់ 5 នាក់។

ក៖អស់ 5 នាក់ហើយសល់នៅតែពីរនាក់?

ខ៖នៅតែបងប្អូនហ្នឹងហើយ។

ក៖ហើយមីងអាចរៀបរាប់ឈ្មោះរបស់ពួកគាត់បានដែរឬក៏អត់បងបងប្អូនប្អូន?

ខ៖ប្អូនប្អូនឈ្មោះទី 1 ឈ្មោះសុខខេន។

ក៖ហ្និងបងគេបង្អស់?

ខ៖ហា៎សុឃឿន។

ក៖សុឃឿន។

ខ៖ហ្និងហើយអាហ្នឹងបន្ទាប់បន្ទាប់ពីមីងណាស់!!ក៖ចា៎!!ខ៖បន្ទាប់ពីមានឈ្មោះសុខឃឿន។

ក៖ញ៉ែមសុខឿនអ៊ីចឹង?

ខ៖ហ្នឹងហើយ ញ៉ែម សុខឃឿនមួយទៀតញ៉ែម សុខា!!ក៖ចា៎!!ខ៖មួយទៀតញ៉ែមសុខខេន!!

ក៖ញ៉ែម សុខេន!!

ខ៖ហ្នឹងហើយបីនាក់ហ្នឹងប្អូនបីនាក់ហ្នឹងស្លាប់ហ្នឹង!!

ក៖ហ្នឹងហើយប្អូន?

ខ៖ប្អូនបើម្ដាយម្ដាយដឹងគាត់ដាក់អីទេម្ដាយឪពុកឈ្មោះឪពុកឈ្មោះដោកម្តាយាយឈ្មោះប៉ោះ ប៉ុន្តែមិនដឹងគាត់ដាក់ជីតាខាងអីណាស់មិនដឹងគាត់ដាក់ត្រកូលញ៉ែមក៏មិនដឹងដាក់អីក៏មិនដឹងដែរបើយើងដាក់នេះដែរហើយ!!

ក៖អញ្ចឹងអត់ចាំទេ?

ខ៖យើងអត់ចាំហ្នឹងហើយ។

ក៖អញ្ចឹងមីងចុះអ្នកដែលនៅរស់អ្នកដែលនិយាយអំបាញ់មិញគឺអ្នកដែលស្លាប់ហើយ?

ខ៖ស្លាប់ហើយ។

ក៖ចុះអ្នកដែលនៅរស់ឈ្មោះអីគេខ្លះ?

ខ៖ឈ្មោះតែញ៉ែម ម៉ាចមួយហ្នឹង។

ក៖ញ៉ែម ម៉ាចហើយនឹងញ៉ែម គង់មួយហ្នឹង  អ្នកមីងហ្និង?

ខ៖ហ្នឹងហើយញ៉ែម ម៉ាច ញ៉ែម គង់ហ្នឹងឆ្ញាញ់តែពីរនាក់បងប្អូនហ្នឹង។

ក៖ហ្ហ៎តែពីរនាក់បងប្អូនទេចុះមានចាំបងប្អូនអាយុប៉ុន្មានដែរឬក៏អត់?

ខ៖ហ៊ីមិនដឹងអត់ចាំទេនេះ!!

ក៖ខែឆ្នាំអីវ៉ាន់?

ខ៖អត់អត់អតចាំទេអូនព្រោះអីនៅតូចតូចដែរ!!

ក៖តូចតូច។

ខ៖បើមួយម្ដាយស្លាប់ទៅវិញនៅតូចគ្នាអត់ទាន់ចេះដើរផងដែរប៉ុន្តែគ្រាន់តែខ្ញុំនៅចាំវាអត់ចាំឆ្នាំកំណើតអីអត់ចាំហ្នឹងហើយអាយុប៉ុន្មានអីប៉ុន្មានអត់អត់ចាំទេ។

ក៖គាត់ប្រហែលជាប្អូនមីងប៉ុន្មានដែរប៉ុន្មានឆ្នាំដែរប្រហែលជា?

ខ៖ហ៊ីបើប្អូនវិញប្រហែលប្អូន 1 ឆ្នាំឯណោះព្រោះអីម៉ែគាត់កូនញឹកដូចមួយឆ្នាំមួយណាស់!!

ក៖មួយឆ្នាំមួយ?

ខ៖ហ្នឹងហើយណាស់ដូចមួយឆ្នាំមួយ។

ក៖ចា៎ចុះប្រហែលជាបើសិនជាគាត់នៅរស់គាត់អាយុ 40ឆ្នាំជិត 50 ឆ្នាំ!!

ខ៖ហ្និងហើយ 40 ឆ្នាំជាង 50 ឆ្នាំដែរហ្នឹង!!

ក៖ 48 46 47 48 49 អីវ៉ាន់អញ្ចឹងទៅ!

ខ៖ហ្នឹងហើយហ្នឹងហើយ។

ក៖ខ្ទង់ប៉ុណ្ណឹង!!

ខ៖ហ្នឹងហើយខ្ទង់ប៉ុណ្ណឹង។

ក៖ចុះមីងម៉ាចគាត់អាយុប៉ុន្មានដែរមីងម៉ាច?

ខ៖ម៉ាច 52 ឆ្នាំហើយ។

ក៖គាត់ 52 ឆ្នាំហើយ គាត់បងរបស់អ្នកមីងឬក៏ប្អូន?

ខ៖បង។

ក៖បង?

ខ៖ហ្នឹងហើយគាត់បង។

ក៖អញ្ចឹងដំបូងគេមីងម៉ាចបងគេបង្អស់??ខ៖ចា៎ចា៎!!ក៖ បន្ទាប់មកទៀតមីងគង់?ខ៖ចា៎!!ក៖ហើយបន្ទាប់មកទៀត?

ខ៖សុខា។

ក៖សុខា!!

ខ៖សុខាហើយបន្ទាប់មកម៉ាច ម៉ាចហើយមីងគង់ មីងគង់ ហើយសុឃឿន។

ក៖សុឃឿន។

ខ៖សុឃឿនហើយសុខេន សុខេន ហើយសុខាចុង !!

ក៖ចុងក្រោយគេ!!ចា៎ហើយចុះពួកគាត់ទីកន្លែងកំនើតកើតនៅឯណាដែរពួកគាត់?

ខ៖កើតនៅភ្នំពេញហ្នឹង!!

ក៖ភ្នំពេញ!!

ខ៖កើតនៅភ្នំពេញនៅពោធិ៍ចិនតុងហ្នឹងទាំងអស់នៅ!!

ក៖នៅទីហ្នឹងនៅភ្នំពេញទាំងអស់គ្នា?

ខ៖ហ្នឹងហើយ។

ក៖ចា៎ហើយរស់នៅរួមរស់ជាមួយគ្នាទាំងជាមួយបងប្អូនទាំងអស់គ្នានៅភ្នំពេញ?ខ៖ចា៎!!ក៖ចុះពេលណាបានត្រឡប់មកទីនេះវិញ?

ក៖ពេលអាពតគេវ៉ៃចូលហ្និង។

ក៖អត់ទាន់វ៉ៃចូលទៅ?

ខ៖គេជម្លៀសហ្នឹងអាពតវ៉ៃចូលមកភ្នំពេញគេជម្លៀសយើងមក ជម្លៀសយើងមកមករកស្រុកកំណើតដល់មានស្រុកកំណើតគេអោយនៅភូមិឯឯលិចឯណោះ មកដល់ស្រុកកំណើតដែរប៉ុន្តែវាអត់បានមកនៅទឹកដីនៅទីហ្នឹងណាស់គ្រាន់តែគេធ្វើផ្ទះឲ្យនៅឯភូមិឯលិចនោះឯអូតារត្ន័ឯណោះ។

ក៖ចា៎ហើយដល់ពេលនៅភ្នំពេញហើយគឺចូលជំនាន់ប៉ុលពតតែម្ដង?ខ៖ចូល!!ក៖ខ្ទង់អាយុប៉ុន្មានដែរមីងចូលជំនាន់ប៉ុលពតហ្នឹង?

ខ៖មិនដឹងអាយុប៉ុន្មានទេ។

ក៖ខ្ទង់ប្រហែល?

ខ៖មីងប្រហែលជា 10 ឆ្នាំជាងហើយ 10ឆ្នាំជាងមិនដឹងនេះ!!

ក៖ឥឡូវនិយាយវិលត្រលប់នៅពេលនេះរស់នៅជាមួយបងប្អូននៅនៅនៅភ្នំពេញហ្និងមីងបានមានអនុស្សាវរីយ៍លេងជាមួយគ្នាអីខ្លះ?ទៅណាទៅណីកាលពេលនៅក្មេងហ្នឹងរំលឹកវិញណាស់!!

ខ៖ហ្នឹងហើយមានអីលេងនៅជាមួយគ្នាមានតែលេងនៅផ្ទះនៅអីហ្នឹងលេងសើចលេងបិទពួនលេងអីអញ្ចឹង។

ក៖លេងបិទពួនលេងអញ្ចឹងទៅ?ខ៖ចា៎!!ក៖ចា៎ហើយពេលហ្នឹងទៅទៅរៀនទាំងអស់គ្នា?

ខ៖ទៅរៀនទៅរៀនទៅអីអញ្ចឹងទៅទាំងអស់គ្នា!!

ក៖ ចា៎ចា៎!!ហើយមីងជិតស្និទ្ធជាមួយបងប្អូនមួយណាជាងគេជិតស្និតជាងគេណាស់?ទៅណាទៅណីភាគច្រើនជិតស្និតហើយមីងស្រឡាញ់ជាងគេអញ្ចឹងណាស់ បងប្អូនក្នុងចំណោម៦នាក់?

ខ៖អត់ស្មើគ្នាទាំងអស់តែបើធ្លាប់នៅជាមួយគ្នាអីអញ្ចឹងទៅដូចថានៅជាមួយគ្នាតូចតូហ្និងស្រលាញ់គ្នាស្មើទាំងអស់ដូចធំឡើងបើប្អូនប្អូនស្លាប់អស់ហើយនៅតែពីរនាក់ហ្នឹង នៅតែពីរនាក់បងប្អូនហ្នឹង។

ក៖នៅតែពីរនាក់មីងម៉ាចហ្និង?

ក៖ហ្នឹងហើយវាមិនសូវដែលបាននៅជាមួយគ្នាផងហ្នឹង មួយនៅឯណេះមួយនៅឯណោះចឹងទៅហ្នឹងហើយ ដល់ពេលហើយមានប្តីប្រពន្ធរាល់ខ្លួនទៅ!!

ក៖មានប្ដីប្រពន្ធរាល់ខ្លួនទៅក៏បែកពីគ្នាក៏បែកចេញពីគ្នាទៅ?

ខ៖ក៏បែកចេញពីគ្នាទៅ។

ក៖ចា៎ចុះមីងមីងម៉ាចបងស្រីបង្អស់គាត់ជាមនុស្សមានចរិតយ៉ាងម៉េចដែរគាត់កាចឬស្លូតឬក៏យ៉ាងម៉េច?

ខ៖មានអីស្លូតតើ អត់កាចផងស្លូតទេអត់អីទេ។

ក៖ស្លូត!!ហើយមីងមានចងចាំអនុស្សាវរីយ៍អីទៅណាទៅណីជាមួយគ្នាកាលពីពេលមុនទេនៅជាមួយមីង?

ខ៖ហ៊ីចេះតែដើរទៅណាទៅអីជាមួយគ្នាមិនសូវបាននិយាយរួមទៅមិនសូវបាននៅជាមួយគ្នាផងនោះទេព្រោះអីចេះតែទៅនៅតែបែកគ្នា។

ក៖នៅបែកគ្នារហូត?

ខ៖ហ្នឹងហើយព្រោះអីម៉ែស្លាប់ទៅម៉ែឪស្លាប់អស់ទៅ គាត់តិចអញ្ចឹងទៅនៅឯណោះទៅទៅនៅជាមួយបងឯណោះទៅខ្ញុំនៅជាមួយអ៊ំឯណេះមកមាន វានៅជាមួយបងព្រែកហូរហ្និង!!

ក៖ជាមួយម៉ែ!!

ខ៖ហើយខ្ញុំជាមួយ ហ្នឹងហើយខ្ញុំនៅឯស្រែហ្នឹងហើយ។

ក៖ចា៎ហើយត្រឡប់ទៅកាលនៅក្មេងស្ថានភាពការរស់នៅក្នុងរង្វង់គ្រួសារយ៉ាងម៉េចដែរ ហូបចុកអីឬក៏យ៉ាងម៉េចដែរ?

ខ៖មានអីធម្មតាអត់អីទេ។

ក៖ធម្មធូរធារឬក៏យ៉ាងម៉េច?

ខ៖ធម្មតាអត់អីទេអូន។

ក៖អត់អីទេអត់ពិបាកអត់អីទេ ល្មមចា៎!!

ខ៖អត់សូវអីផង។

ក៖ចុះមីងទៅហ្នឹងកាលនៅភ្នំពេញមីងធ្វើអីដែរជាមួយបងប្អូនទៅរៀនធ្វើការអីទេ?

ខ៖អត់ធ្វើការអីទេអត់ទៅរៀន អើរគ្រាន់តែទៅរៀនតែធ្វើការអីអត់មានធ្វើការអីទេតូចតូច!!

ក៖តូចតូច!!

ខ៖យើងនៅតូចតូចដែរ។

ក៖អាយុប្រហែលប៉ុន្មានជាមួយគ្នាហ្នឹង?

ខ៖ហ៊ី អត់ដឹងអាយុប៉ុន្មានទេអាអូនហា៎!!

ក៖ខ្ទង់ប្រហែលប៉ុន្មានខ្ទង់នៅរាងតូចដែរ?

ខ៖អត់សូវចាំ មានតែ10 ឆ្នាំជាងហ្នឹង!!!!!
ក៖ចា៎ចា៎ ចា៎អញ្ចឹងនៅជុំគ្នានៅពោធិ៍ចិនតុងហ្នឹងអញ្ចឹង?

ខ៖ហ្នឹងហើយ។

ក៖អញ្ចឹងបងប្អូនមានស្រីប៉ុន្មានប្រុសប៉ុន្មាន?

ខ៖ស្រីទាំងអស់។

ក៖ស្រីទាំងអស់?

ខ៖ស្រីទាំងប្រាំនាក់។

ក៖ហ្ហ៎ស្រីទាំងប្រាំនាក់!!

ខ៖ស្រីទាំងប្រាំនាក់។

ក៖ចា៎ចឹងកាលពេលនៅរៀនហ្និងនៅជុំគ្នារស់នៅជាមួយគ្នាហ្និង?

ខ៖រស់នៅជាមួយគ្នាទាំងអស់ ទាំងអស់គ្នាហ្និង។

ក៖ចា៎ហើយនៅពេលហ្នឹងអត់ទាន់ចូលរៀនទាំងអស់គ្នាទេចូលរៀនទេ?

ខ៖ដូចថាចូលរៀនខ្លះអត់ខ្លះអីអញ្ចឹងទៅណាស់ ព្រោះអីនៅរាងតូចតូចដែរ។

ក៖ចា៎ចុះពួកគាត់បងប្អូនកាលពីនៅលេងជាមួយគ្នាពួកគាត់ជាមនុស្សចរិកយ៉ាងម៉េចដែរ?

ខ៖ចរឹកមានអីព្រោះអីលេងលេងទៅនៅទីហ្នឹងនៅកន្លែងអារឈើហ្និងនៅកនែ្លងតែបងប្អូនឯងហ្នឹងអត់អីទេ។

ក៖ចា៎ចា៎ស្ថានភាពគ្រួសារអីក៏មិន!!

ខ៖ក៏មធ្យមវាមិនអត់ហើយវាក៏មិនមានអីដែរមធ្យមល្មមតែយើងរស់នៅណាស់!!

ក៖ចា៎ចា៎ ហ្នឹងហើយបងប្អូនទាំងអស់ក្នុងចំនោមបងប្អូនមីងអ្នកណាគេឬបានខ្ពស់ជាងគេ?

ខ៖សុទ្ធតែរៀនអត់បានខ្ពស់ទាំងអស់ហ្និងអាអូនព្រោះបែកមកជំនាន់ប៉ុលពតទៅហើយអត់សុទ្ធតែអត់បានរៀនបើខ្ញុំខ្ញុំបែកអាពតមកអញ្ចឹងទៅម៉ាចវាអត់បានរៀនទេបើខ្ញុំបានរៀនត្រឹមថ្នាក់ទី 2 ទី 3 ហ្និង!!

ក៖ចា៎ទី 2ទី3 ចុះមីងម៉ាច?

ខ៖ម៉ាចហ្នឹងដូចអត់បានរៀនផង!!

ក៖អត់បានរៀនទេ?ខ៖ចា៎!!ក៖ចា៎ចុះប្អូនប្អូនផ្សេងទៀតកាលមុនជំនាន់ប៉ុលពតដែលគាត់មុននឹងស្លាប់ហ្នឹងគាត់ធ្លាប់ចូលររៀនម្តងនៅគាត់ធ្លាប់បានចូលរៀនឬអត់?

ខ៖នៅទេ។

ក៖អត់បានចូលរៀនដែរ

ខ៖?ហ្នឹងហើយ!!

ក៖ហ្នឹងហើយ។

ខ៖ប្រហែលនៅទេ។

ក៖គ្រាន់តែចប់ភ្លាមចូលជំនាន់ប៉ុលពតតែម្ដង។

ខ៖ហ្នឹងហើយគ្រាន់តែនេះមក បើជំនាន់ប៉ុលពតបើបែកមកប្អូនតូចជាងគេគ្នាអត់ទាន់ចេះដើរមែនទែនផងហ្នឹងហ្និងតូចជាងគេ អត់ទាន់ចេះដើរមែនទែនហើយនៅប៉ុន្មាននេះម៉ែឪស្លាប់ទៀត ។

ក៖ចា៎ចឹងទាក់ទងនឹងឪពុកម្ដាយខ្ញុំចង់សួរអ្នកមីងថាឪពុកម្ដាយឈ្មោះអ្វីដែរ?

ខ៖ឪពុកឪពុកឈ្មោះដោកម្ដាយឈ្មោះប៉ោះ។

ក៖ចា៎ត្រកូលគាត់?

ខ៖ត្រកូលមិនដឹងជាត្រកូលអីទេ។

ក៖អត់ចាំត្រកូលគាត់ដែរ?

ខ៖អត់ចាំ។

ក៖ចា៎ចុះថ្ងៃខែឆ្នាំគាត់ចាំទេ?

តែបើបើតាបើតាអម្បាញ់មិញមិនដឹងគាត់ដាក់ត្រកូលអី មានតែត្រកូលដែរហ្និងមានដាក់ត្រកូលញ៉ែមដែរហ្នឹង។

ក៖ដាក់ត្រកូលញ៉ែមដែរ?

ខ៖ហ្នឹងហើយព្រោះអីបងប្អូនគាត់បង្កើតណាស់!!ក៖ចា៎!!ខ៖បងប្អូនតាបង្កើតមានតែត្រកូលញ៉ែមតែបើឪពុកអាហ្នឹងអត់អត់ដឹងដឹងតែត្រកូលគាត់ដឹងត្រកូលអី!!

ក៖ចា៎ម្ដាយអត់ដឹងត្រកូលគាត់ដែរ?

ខ៖ម្ដាយមានតែជាមួយតាអំបាញ់មិញហ្នឹងតា!

ក៖ចា៎ត្រកូលញ៉ែមដែរ?

ខ៖ញ៉ែមដែរព្រោះអីបងប្អូនគាត់បង្កើតណាស់!!

ក៖ឪពុកម្ដាយរបស់មីងហ្នឹងណាស់?

ខ៖ហ្នឹងហើយម្ដាយម្ដាយមីងអាហ្នឹងប្អូនតាបង្កើត។

ក៖ប្អូនតាបង្កើតតាសួន?

ខ៖តាសួន។ក៖ចា៎!!ខ៖តាសួនប្អូនតាអូនឯងអីវ៉ាន់ហ្និងប្អូនគាត់បង្កើតហើយហ្នឹង។

ក៖ចា៎ ហើយឪពុកម្ដាយគាត់ត្រូវបងប្អូនគ្នាដែរទៅជាប់ខ្សែស្រឡាយទេ?

ខ៖ឪពុកម្ដាយអ្នកណាគេ?

ក៖របស់មីង។

ខ៖ឪពុកមែនទេ?ក៖ចា៎!!ខ៖ឪពុកនៅទីហ្នឹងដែរហ្នឹងប៉ុន្តែបងប្អូនគាត់គាត់ស្លាប់ទៅហើយបងទៅស្លាប់នៅសល់តែប្អូនគាត់មួយរាល់ថ្ងៃ។

ក៖ប្អូនគាត់រាល់ថ្ងៃមួយ?ខ​៖ចា៎!! ក៖ចា៎ ហើយចុះមីងចាំឆ្នាំគាត់អត់បើគាត់នៅ?

ខ៖អត់អត់ចាំ។

ក៖អញ្ចឹងអម្បាញ់មិញចង់ដឹងអាយុតាអាយុយាយអញ្ចឹងអ្នកមីងមីងមានចាំអាយុឬក៏ថ្ងៃខែឆ្នាំគាត់ដែរឬក៏អត់?

ខ៖អត់ចាំទេបើថាគាត់ស្លាប់ប្រហែលជា 50 ឆ្នាំហើយហ្នឹង។

ក៖គាត់ស្លាប់ក្នុងព្រះអាយុ 50 ឆ្នាំអីវ៉ាន់?

ខ៖ហ្នឹងហើយបើព្រោះអីគាត់ប្អូនតាឥឡូវតា 80 ឆ្នាំហើយ។

ក៖គាត់ស្លាប់តាំងពីមីងមានអាយុប៉ុន្មានខ្ទង់អាយុប៉ុន្មាន?

ខ៖ហ៊ីមិនដឹងខ្ទង់អាយុប៉ុន្មានទេព្រោះអីជំនាន់ប៉ុលពតមកនៅកងកុមារ។

ក៖កងកុមារទេ?

ខ៖អើរមីងហ្នឹង គាត់ស្លាប់ទៅមីងនៅកងកុមារ។

ក៖ចា៎ ហើយខ្ទង់អាយុ 50ឆ្នាំទេពេលស្លាប់ហ្នឹង?

ខ៖ហ្នឹងហើយស្លាប់ហ្និងពេលខ្ទង់អាយុ 50 ឆ្នាំមិនដឹង!

ក៖ហ្និងលោកតា?

ខ៖ចា៎ទាំងតាទាំងយាយហ្នឹងគាត់ស្លាប់។

ក៖ចា៎តាគាត់ឈ្មោះ!!

ខ៖តាដោក។

ក៖តាដោកហ្នឹង គាត់ស្លាប់នៅខ្ទង់អាយុ 50 ឆ្នាំហើយស្លាប់នៅក្នុងជំនាន់ប៉ុលពតហ្នឹង?

ខ៖ហ្នឹងហើយប៉ុល ពតយើងអត់បាយអត់អីហ្នឹងណាស់ស្លាប់និងដាច់បាយស្លាប់ដាច់អីហ្នឹងណាស់អត់អីហូប ។

ក៖ហ៊ីចា៎!!ចុះលោកយាយគាត់ស្លាប់ខ្ទង់អាយុប៉ុណ្ណាដែរ?

ខ៖ហ្នឹងហើយគាត់ស្លាប់ ឪពុកស្លាប់មិនបានប៉ុន្មានផងម្ដាយស្លាប់តាមក្រោយដែរហ្នឹងចា៎ប្រផិតប្រផតិគ្នាហ្នឹង!!!

ក៖ប្រផិតប្រផិតគ្នាហ្នឹង អាយុខ្ទង់ 50 ឆ្នាំដូចគ្នា!!ខ៖ចា៎!!ក៖ចា៎អញ្ចឹងគាត់ចាស់ហើយទើបតែមានមីងនៅកុមារ?

ខ៖នៅកុមារអើយនៅអើរមីងនៅក្មេងៗហ្នឹងនៅជាមួយគាត់ហ្នឹងហើយដល់ពេលគាត់ស្លាប់ទៅគេបំបែកមានកងកុមារអីអញ្ចឹងទៅយើងនៅដើរតាមកងកុមារទៅណាស់ នៅជំនាន់ប៉ុលពតហ្និងនៅជាមួយកងកុមារហ្និង ដើររែកដីរែកអាចម៍គោទូលអាចមន៍គោទូលអីច្រូតធាងខេត្រច្រូតអីអញ្ចឹងទៅជាមួយក្មេងក្មេងកងកុមារគ្នាឯងហ្នឹងទៅមានមេកងមេក្រុមអីដឹកនាំដែរហ្នឹងណាហ្នឹងហើយ។

ក៖ចុះលោកតាលោកយាយពេលគាត់ពីមុនគាត់ធ្លាប់ធ្វើការអីគេខ្លះដែរអ្នកមីង?

ខ៖គាត់ ឪពុកគាត់ធ្លាប់ធ្វើកម្មករគេដែរហ្និងកម្មករអារឈើ ។

ក៖អាឈើ?

ខ៖គាត់ធ្វើកម្មករអារឈើ បើម៉ែគាត់អត់ធ្វើអីទេគាត់នៅផ្ទះ។

ក៖ចា៎មេផ្ទះ។

ខ៖មេផ្ទះហ្នឹងហើយគាត់មេផ្ទះមើលកូនមើលចៅអីអញ្ចឹងទៅ។

ក៖ចុះគាត់ធ្វើការអីផ្សេងក្រៅពីធ្វើរោងចក្រអារឈើហ្និង?

ខ៖អត់។

ក៖ហ្និងជារោងចក្រអារឈើ?

ខ៖រោងចក្រអារឈើចា៎!!

ក៖ហើយធ្លាប់ធ្វើការតែមួយហ្នឹងទេ?

ខ៖ធ្លាប់ធ្វើនៅទីហ្នឹងគាត់។

ក៖ធ្វើស្រែធ្វើចម្ការដែរធ្លាប់ធ្វើដែរ?

ខ៖អត់ បើមីងដឹងក្តីទៅឃើញតែគាត់ធ្វើការទាំងអស់ហ្នឹង។

ក៖ធ្វើការហ្និង។

ខ៖ធ្វើការហ្នឹងហើយធ្វើការដូចអត់ដែលធ្វើនេះអីផង។

ក៖ហើយធ្វើការនៅដល់ណាទៅវិញនៅកន្លែង?

ខ៖នៅឯពោធិ៍ចិនតុងហ្នឹង។

ក៖ពោធិ៍ចិនតុងហ្នឹង។

ខ៖កន្លែងមីងថាមីងកើតនៅហ្នឹង ហ្នឹងគាត់នៅទីហ្នឹងពោធិចិនតុងខាងត្បូងពោធិ៍ចិនតុង ម្ដុំចោមចៅអីហ្នឹងគាត់នៅទីហ្នឹងនៅរោងអារឈើហ្និង។

ក៖អញ្ចឹងខ្ញុំចង់ដឹងទីកន្លែងឬកំណើតរបស់ពួកគាត់គាត់នៅទីណាទៅវិញអ្នកមីង?

ខ៖ទីកំណើតរបស់គាត់គាត់នៅគាត់នៅទន្លេបាទីចា៎ស្រុកកំណើតរបស់គាត់នៅទន្លេបាទីតាំងតែពីនាក់។

ក៖ទាំងពីរនាក់?

ខ៖ចា៎ទាំងពីរនាក់ស្រុកកំណើតគាត់។

ក៖ភូមិទន្លេបាទី!!

ខ៖ភូមិទន្លេបាទីហ្និងយើងទាំងអស់។

ក៖ចា៎ឃុំក្រាំងធ្នង់ស្រុកបាទីខេត្តតាកែវហ្និង!!

ខ៖ហ្នឹងហើយគាត់នៅភូមិកំណើតរបស់គាត់នៅទីហ្នឹងទាំងអស់។

ក៖ចា៎ចុះលោកតាខ្ញុំគាត់យ៉ាងម៉េចដែរចរិកគាត់!

ខ៖អត់អីទេ!!

ក៖ពួកគាត់កាចឬក៏គាត់ស្លូត?

ខ៖អត់អីពុកខ្ញុំគាត់ស្លូតបូត។

ក៖ស្លូតបូតណាស់!!

ខ៖ចា៎គាត់ស្លូតទាំងម្ដាយទាំងឪពុកខ្ញុំគាត់ស្លូតទាំងអស់ចា៎។

ក៖ចា៎ ហើយអ្នកមីងមានចងចាំអីពីគាត់ជាងគេដូចថាតាំងតែពីក្មេងមកចងចាំពេលណាជាមួយគាត់ជាងគេចឹងណាស់?

ខ៖ចងចាំពេលមីងឈឺពេលមានអីហ្នឹងឃើញគាត់យកចិត្តទុកដាក់គាត់យកចិត្តទុកដាក់មីងណាស់ ហ្នឹងហើយពេលមានឈឺមានកើតអីនឹកឃើញចេះតែនឹកឃើញរាល់ថ្ងៃចេះតែនឹកឃើញឪពុក អៀវណាស់អៀវទៅពេទ្យទៅ ទៅអីហ្នឹងចេះតែនឹកឃើញគាត់ព្រោះអីខ្ញុំឈឺអញ្ចឹងទៅឃើញ នឹកឃើញគាត់ចេះអៀនកូនទៅពេទ្យព្រោះអីជិះកង់ជិះអីអត់ហ៊ានទេយើងកើតស្អីនោះ កើតអុចស្វាយ!!

ក៖ហ្ហ៎អុចស្វាយ។

ខ៖ហ្នឹងហើយហើយគាត់ចេះអៀនចេះអីហើយចេះតែនឹកឃើញចាំទុកក្នុងចិត្តដូចថាយើងដឹងបន្តិចបន្តួចអីយើងចេះតែនឹកឃើញចាំទុកក្នុងចិត្តទៅណាស់ ហ្នឹងហើយគាត់ស្រលាញ់កូនគាត់ស្រលាញ់អីណាស់គាត់មិនកាចមិនអីដាក់កូនទេអត់ទេ។

ក៖ទាំងលោកយាយដែរ?
ខ៖ចា៎ទាំងម៉ែទាំងឪទាំងអស់ហ្នឹងហ្នឹងហើយ។

ក៖គាត់គាត់ស្លូត។

ខ៖គាត់ស្លូតគាត់យកចិត្តទុកដាក់កូនឈឺអីវ៉ាន់គាត់ឈ្នះស្នៀតណាស់ ។
ក៖ហើយពួកគាត់ទាំងពីរហ្នឹងគឺស្លូតទាំងពីរនាក់?ខ៖ចា៎!!!ក៖ហើយអ្នកនាងធ្លាប់ចាំបាននៅពេលណាមួយដែលអ្នកមីងទៅណាមួយជាមួយគាត់ទៅដើរលេងកន្លែងណាជាមួយគាត់ហើយអ្នកមីងសប្បាយចិត្តចងចាំអនុស្សាវរីយ៍ហ្និង?

ខ៖គាត់ច្រើនទៅលេងផ្ទះអ៊ំផ្ទះអីហ្នឹងគាត់ច្រើនយកទៅហើយ គាត់យកទៅមើលផ្ទះអ៊ំកាលពេលហ្នឹងកាលជំនាន់ដើមគាត់នៅស្ទឹង នៅស្ទឹងមានជ័យ គាត់នៅស្ទឹងមានជ័យ។

ក៖អ្នកណានៅស្ទឹងមានជ័យ?

ខ៖តាប៉ិចណាស់!!

ក៖តាប៉ិច!!

ខ៖តាប៉ិចតាសួនអីហ្នឹងគាត់នៅស្ទឹងមានជ័យហើយនឹងពួកបងបងគាត់ណាស់គាត់ច្រើនបបួលខ្ញុំទៅជារម៉កហ្នឹងទៅទៅលេងហើយ ទៅលេងផ្ទះគាត់ហើយចងចាំបំផុតទៅគាត់នាំទៅណាស់គាត់នាំទៅក៏នាំមីងទៅទៅលេងដល់ពេលហើយអ្នករម៉ក់ហ្នឹងអញ្ចេកថាមីងហើយពូទៅទៅទុកកូនមួយហ្នឹងឲ្យខ្ញុំ ស្រាប់ហើយដល់ពេលខ្ញុំណេះ ចុះខ្ញុំនៅពីក្មេងនោះស្រវេស្រវ៉ាដូចថាខ្លាចគេយកទៅចឹងមែននោះ!!យកចុះទៅប៉ះបំពង់ស៊ីម៉ាំងហ្និងប៉ះបំពង់ស៊ីម៉ាំងហ្និងរលាករលាកបំពង់ស៊ីម៉ាំងហ្នឹងនៅចាំនៅរហូតទាល់តែឥឡូវហ្នឹងគាត់ធ្លាប់ហ្នឹងចងចាំជាងគេហើយក៏ធ្លាប់នាំទៅលេងផ្ទះអ៊ំអីហ្នឹង!!!

ក៖ចា៎តាប៉ិច តាសួនហ្នឹង។

ខ៖តាប៉ិចតាសួនអីហ្នឹង ទៅដល់ផ្ទះគាត់ហ្និងនៅជិតជិតគ្នាហ្និង។

ក៖ស្ទឹងមានជ័យហ្នឹង?

ខ៖ហ្នឹងហើយ។

ក៖ជំនាន់ណាដែរតាទៅទីហ្នឹង?

ខ៖ហ៊ីអាហ្នឹងមិនដឹងជំនាន់អីទេ!!

ក៖សម័យមុនប៉ុលពត?

ខ៖មុនប៉ុលពតទៀត!!មុនប៉ុលពត។

ក៖លន់នល់អីវ៉ាន់ហ្នឹងមីងទាន់លន់ នល់អីវ៉ាន់ទេ?

ខ៖មិនដឹងដឹងថាម៉េចទេនេះមិនដឹងជំនាន់ស្អីទេមីងអត់ចាំទេតែគ្រាន់តែថាមីងចាំដែរថាមុនប៉ុលពតមុនជំនាន់នេះហ្និង។

ក៖ចា៎ហើយមានធ្លាប់ទៅណាទៅណីជាមួយគាត់ទៀតដែរឬក៏អត់?

ខ៖ដូចអត់ធ្លាប់ទេអូនដូចធ្លាប់គាត់នាំតែទៅលេងផ្ទះបងប្អូនគាត់ហ្នឹងហ្នឹងហើយ។

ក៖ចា៎អញ្ចឹងសុំសួរមួយទៀតអ្នកមីងចាំឈ្មោះតាយាយរបស់អ្នកមីងដែរឬក៏អត់មិនមែនឪពុកម្ដាយទេប៉ុន្តែឪពុករបស់តារបស់ឪពុករបស់អ្នកមីងតាយាយណាស់ឪពុកម្ដាយខាងឪពុកណាស់?

ខ៖តាយាយគាត់ឈ្មោះតាឆក។

ក៖តាឆក !!ខ៖ចា៎!!ក៖ត្រកូលគាត់?

ខ៖ត្រកូលគាត់មិនដឹងត្រកូលអីទេតែលឺសូរគាត់ថាគាត់ឈ្មោះតាឆកតាឆកយាយអ៊ុន។

ក៖យាយអ៊ុន!!ខាងម្ដាយឬក៏ខាងឪពុក?

ខ៖ខាងឪពុក។

ក៖ខាងឪពុកចុះខាងម្តាយ?

ខ៖ខាងម្ដាយតាញ៉ែមហើយនឹងយាយពេជ្រហ្នឹង។

ក៖ ហ្ហ៎តាញ៉ែមនឹងយាយពេជ្រហ្នឹងហ្នឹងហើយតាយាយខ្ញុំដែរ។

ខ៖តាយាយដូចគ្នា ។

ក៖ចា៎ចា៎ហើយចុះមីងមានដឹងថាពួកគាត់អាយុប៉ុន្មានអីវ៉ាន់ទេ? ប្រសិនបើ!!

ខ៖មីងអត់ដឹងពីអាយុពិតច្រើនច្រើនហើយបើមីងដូចថាមីងកើតមកមីងទាន់តែយាយហ្និងយាយហ្នឹងនេះទៀតយាយហ្នឹងដូចថាទាន់គាត់ចាំគាត់នោះតិចតួចណាស់ព្រោះអីធ្លាប់ទៅលេងណាស់!!ធ្លាប់ទៅលេងផ្ទះគាត់ម្តងម្កាលអីអញ្ចឹង។

ក៖យាយពេជ្រហ្និង?

ខ៖អត់ទេយាយអ៊ុនយាយអ៊ុន!!

ក៖យាយអ៊ុន?

ខ៖ហ្នឹងហើយហើយបើខាងម៉ែវិញអាហ្នឹងអស់តែម្តងអត់ចាំតែម្ដងព្រោះអីអត់ទាន់គាត់ទេបើថាខាងឪពុកអាចនឹងទាន់ទាន់យាយយាយហ្និងទាន់តិចណាស់ដូចថានៅគាត់បញ្ចុកបាយយើងបញ្ចុកអីណាស់តែគ្រាន់ថានៅរៀងចងចាំគាត់ណាស់។

ក៖ចងចាំយាយឈ្មោះអី?

ខ៖យាយឈ្មោះយាយអ៊ុនហ្នឹងណាស់។

ក៖យាយអ៊ុន!!

ខ៖ហ្នឹងហើយ តែបើតានោះអត់ទេអត់ចាំទេអូនអត់ទាន់គាត់ទេទាន់ទាន់តែយាយអ៊ុន។

ក៖ចឹងពេលទាន់ហ្និងមីងមានអាយុប៉ុន្មានខ្ទង់ប៉ុន្មាន?

ខ៖មិននៅខ្ទង់ប៉ុន្មានឆ្នាំទេព្រោះអីនៅគាត់បញ្ចុកបាយ។

ក៖បញ្ចុកបាយ ចឹងប្រហែលជា 2 ទៅ 3 ឆ្នាំអីទេ?

ខ៖ហ្នឹងហើយ!!!

ក៖ថា 4 ឆ្នាំទៅ។

ខ៖ថា 4 ឆ្នាំទៅ 4 ទៅ 5 ឆ្នាំចុះ !!

ក៖4 5 ឆ្នាំ!!

ខ៖ថាដូចគាត់នៅរៀនបញ្ចុកបាយបញ្ចុកអី។

ក៖មីងមានចាំរូបភាពគាត់អត់គាត់ប្រហែលជាចំណាស់ប៉ុន្មានកាលពេលគាត់បញ្ចុកបាយហ្នឹង?

ខ៖ហ៊ីគាត់ទ្រង់រៀងចាស់ដែរហើយអូន គាត់បើបើយើងជាយើងខ្ទង់ចាំគាត់អាយុគាត់ប្រហែលជាខ្ទង់70អីហើយ!!

ក៖ 70ឆ្នាំ។

ខ៖ចា៎ព្រោះអីយាយគាត់ចាស់ដែរហើយ គាត់រៀងកោងគាត់រៀងចាស់ដែរហើយហ្នឹងហើយ។

ក៖ហើយមីងមានចាំបងប្អូនណាអីផ្សេងទៀតទេដូចថាខាងឪពុកខាងម្ដាយអីបងប្អូនអីគាត់ទៀតអញ្ចឹងណាស់?

ខ៖មានចាំអីអត់។

ក៖ចា៎ហើយអញ្ចឹងអ្នកមីងពេលនៅហ្នឹងអត់ទាន់អត់ទាន់ចូលសម័យប៉ុលពតទេកាលពីនៅក្មេងហ្នឹង?

ខ៖ចា៎កាលពេលនៅក្មេងហ្នឹង។

ក៖ហើយពួកគាត់ហ្នឹងតាយាយហ្នឹងគាត់មានស្រុកកំណើតនៅឯណាដែរ?

ខ៖តាយាយស្រុកកំណើតគាត់នៅទីហ្នឹងដែរហ្និងនៅ!!

ក៖នៅទាំងអស់គ្នាទាំងតាទាំងយាយហ្នឹង?

ខ៖ចា៎នៅទីហ្នឹងទាំងអស់គ្នា។

ក៖ចុះខាងឪពុក?

ខ៖ខាងឪពុកក៏ដោយក៏គាត់នៅទីហ្នឹង។

ក៖នៅទីហ្និង ខាងម្ដាយ?

ខ៖ខាងឪពុកម្ដាយអីនៅទីនោះទាំងអស់គ្នាហ្នឹង។

ក៖ចា៎ចាហើយអញ្ចឹងចង់សួរអ្នកមីងអំពីកុមារភាពបន្តិច អញ្ចឹងតាមនិយាយអម្បាញ់មិញជីវិតកុមារភាពរបស់អ្នកមីងគឺនៅពោចិនតុងហ្និង?ខ៖ចា៎!!ក៖ហ្នឹងហើយហើយចុះមានមិត្តភក្កិមិនអីទេ?

ខ៖ដូចទៅរៀនអីចេះតែមានអញ្ចឹងដែរប៉ុន្តែដូចវាភ្លេចអស់ហើយអាអូនយូរ ដល់ពេលបែកមកជំនាន់ប៉ុលពតទៅដូចជាភ្លេចភ្លាំងអស់អញ្ចឹងទៅ!!

ក៖ហើយមិត្តភក្តិហ្និងអត់ចាំមកដល់ឥឡូវមានអ្នកណាគេនៅរស់ហើយចាំអ្នកណាគេទេអត់?

ខ៖អត់ចាំបាច់ចាំគ្នារលីងព្រោះអីគ្នាតូចតូចពេកណាស់យើងនៅតូចតូចដែរម្ល៉ោះហើយអត់ចាំអត់។

ក៖អញ្ចឹងកាលពីជំនាន់កាលមីងនៅកុមារហ្នឹងគឺនៅពោធិ៍ចិនតុងហ្នឹងហើយបន្ទាប់មកទៀតក៏ចូលជំនាន់ប៉ុលពតតែម្ដង?

ខ៖ហ្នឹងហើយ។

ក៖ហើយរស់នៅក្នុងជំនាន់ប៉ុលពតហ្និងនៅជាមួយក្រុមគ្រួសារឬក៏នៅជាមួយគេផ្សេង?

ខ៖នៅជាមួយក្រុមគ្រួសារហ្និងមិនបានបានប៉ុន្មានបានប្រហែលជាមួយឆ្នាំទៅហើយក៏មួយឆ្នាំជាងទៅក៏គាត់ដូចថាយើងអត់សូវមានអីហូបណាស់អត់បាយអត់ទឹកអត់អីអញ្ចឹងទៅគាត់រៀងឈឺអីអញ្ចឹងទៅគាត់ស្លាប់ទៅដូចជាស្លាប់និងអត់បាយចឹងហ្និងតែម្តង។

ក៖ស្លាប់នឹងអត់បាយឪពុកម្តាយហ្នឹង?

ខ៖ហ្នឹងហើយ។

ក៖លោកយាយ!!ខ៖ប៉ោះ!!ខ៖លោកយាយប៉ោះហើយនឹងលោកតា!!

ខ៖តាដោក។

ក៖តាដោក លោកតាលោកយាយហ្នឹងគាត់ទាំងពីរនាក់ហ្នឹង។

ខ៖ចា៎គាត់ស្លាប់ជំនាន់ប៉ុលពតគាត់ស្លាប់នឹងអត់បាយអត់អីហ្នឹងហើយដល់ពេលប្អូនប្អូនប្អូនអញ្ចឹងទៅអត់ពីម៉ែទៅយើងនៅជាមួយយើងនៅជាមួយយើងហ្នឹងយើងអត់ចេះថែទាំយើងណាយើងធ្វើការផងអីផងហើយប្អូននៅតូចតូចដូចថាអាមួយ5 ឆ្នាំអញ្ចឹងទៅអាមួយ3 អាមួយ 1ឆ្នាំជាងអីអញ្ចឹងទៅម្ល៉ោះហើយតែបងមើលហ្នឹងខ្ញុំអត់សូវបាននៅមើលទេ!!

ក៖មីងម៉ាចហ្នឹងមើល!!

ខ៖ហ្នឹងហើយព្រោះអីខ្ញុំនៅតូចដែរខ្ញុំហ្នឹងដើរកកុមារទៅហើយគ្នានៅមើលប្អូនហ្នឹងក៏ប្អូននឹងឈឺទៅយកទៅដេកពេទ្យនៅឯគេកន្លែងមាត់ទន្លេនេះកន្លែងដំណាក់នេះហ្នឹង ស្លាប់ទៅស្លាប់មួយថ្ងៃមួយ មួយថ្ងៃមួយអស់!!

ក៖ហ៊ីបណ្ដាក់គ្នាទៅ?

ខ៖ហ្នឹងហើយអស់អស់ 3 នាក់ហ្នឹងទៅ។

ក៖ឈ្មោះសុខាឈ្មោះ!!

ខ៖ឈ្មោះសុឃឿន សុខេន សុខាអីហ្នឹង។

ក៖ហើយស្លាប់ម្តងមួយម្តងមួយទៅ?

ខ៖ហ្នឹងហើយស្លាប់ម្តងមួយម្តងមួយបីនាក់ មុនដំបូងឈឺតែឈឺតែបងបងពីទេឈឺដល់ពេលមួយហ្និងតូចជាងគេនឹងថាទើបតែចេះដើរហ្និងតូចហ្និងគេសុំគេសុំនៅណាស់ គេសុំយកទៅចិញ្ចឹមដល់ពេលហើយភូមិវាខុសគ្នាភូមីខុសគ្នាមួយដូចថាមួយនៅប៉ែត មីងនៅប៉ែតហើយគេអ្នកសុំហ្នឹងគេនៅក្បាលសែនហ្នឹងហើយដល់ពេលគេថាអត់អោយយកមកបានក៏គេហ្នឹងអោយមកមក អោយប្អូនហ្នឹងអោយមកមីងវិញមក មីងហ្នឹងក៏ថា!!

ក៖គេសុំយកទៅហើយគេយកអោយមីងវិញ?

ខ៖ហ្នឹងហើយយកមកអោយវិញព្រោះអីគេថាភូមិខុសគ្នាអីខុសគ្នាអញ្ចឹងណាស់គេកសាងគាត់ណាស់ !!គាត់ហ្នឹងអត់មានកូនទេគាត់ចង់បានកូន ហ្នឹងហើយដល់ពេលយកទៅគេកសាងគាត់គេអោយយកមកវិញមក។

ក៖កសាងហ្នឹងយកទៅសម្លាប់ចោលឬក៏មិនមែន?

ខ៖ហ្នឹងហើយគេរកកសាងគាត់ហ្នឹងដើម្បីគេអត់អោយយើងគាត់យកកូនហ្នឹងទៅណាស់។

ក៖ចា៎ ខ្លាចគេកសាង!!

ខ៖ហ្នឹងហើយដល់ពេលគេកសាងគាត់ហ្នឹងគាត់ក៏អោយកូនហ្នឹងមកវិញមក។

ក៖គាត់ដឹងខ្លួនគាត់ដែរថាគាត់នឹងកសាង?

ខ៖ហ្នឹងហើយគេកសាងគាត់ហើយហ្នឹងណាស់ គេកសាងគាត់ហើយគេថាត្រូវតែយកកូនហ្នឹងមកវិញក៏យកមកវិញមក។

ក៖ហ្ហ៎គេបញ្ជូនមកឬក៏គាត់ខ្លួនគាត់?

ខ៖គាត់ហ្នឹងគាត់ឲ្យខ្ញុំយកមកវិញមក។

ក៖មីងទៅយក?

ខ៖ហ្នឹងហើយមីងទៅយក យកប្អូនមកនិយាយពីយកមកអូនហើយថ្ងៃហ្នឹងក៏ភ្លៀងអីភ្លៀងពីរក្បាលសែនហ្និងពីក្បាលសែនមកត្រឹមពេទ្យហ្នឹងណាស់ខ្ញុំយកមកអោយម៉ាច ពីក្បាលស្រែហ្នឹងមកដល់ពេទ្យហ្នឹង ស្រាប់តែភ្លៀងអើយភ្លៀងហើយរកទំនុលអីយើងក៏ក្មេងអីក៏ក្មេងរកទំនុកអីអត់ឃើញដល់ពេលហើយទៅយើងអត់មានកៅស៊ូទទូលណាស់!!!ដល់ពេលវារងាទៅរងាអើយរងាភ្លៀងទទឹកនោះមិនរងារ យកប្អូនមកដល់ពេទ្យនេះក្តៅខ្លួនតែមួយថ្ងៃពីរហ្នឹងណាស្លាប់ទៅ ។

ក៖អូយ!!សា្លលើដៃមីងហ្នឹង?

ខ៖ យកមកឱ្យម៉ាចហើយយកមកឱ្យម៉ាចហើយម៉ាគេមើលគេអីចឹងទៅដល់ពេលពេទ្យ ហើយពេទ្យគេមើលអត់នេះ ហើយកាលហ្នឹងមានថ្នាំមានសង្កូវឲ្យស្រួលបួលអត់ទេ។ហើយដល់ពេលហើយស្លាប់ប្អូនហ្នឹងទៀតទៅ!!

ក៖ប្អូនពៅគេហ្នឹង?

ខ៖ហ្នឹងហើយប្អូនពៅគេហ្នឹងស្លាប់ទៀត។

ក៖ចុងក្រោយគេ?

ខ៖ចុងក្រោយគេហ្នឹងក៏ស្លាប់ទៀតទៅក៏មីងហើយនឹងបងហ្នឹងដូចថាគេបងហ្នឹងម៉ាចម៉ាចហ្និងគេកងកុមារហ្នឹងគេនៅកងកុមារដែរប៉ុន្តែគេធំជាងមីងណាស់ធំជាងមីងអញ្ចឹងទៅគេទៅនៅជាមួយអ្នកធំធំហ្នឹងទៅមីងឯណេះទូចទូចនៅ អត់ដែលបាននៅជាមួយគ្នាទេបែកគ្នារហូត។

ក៖បងប្អូនហ្នឹង?

ខ៖ហ្នឹងហើយពីរអ្នកបងប្អូនទាំងអស់ដែលបាននៅជាមួយគ្នាទេ!!

ក៖សល់ពីរនាក់មីងម៉ាហ្នឹង?

ខ៖ហ្នឹងហើយដូចដូចគេឆ្លាស់គ្នាយ៉ាងម៉េចទេដូចថាមីងមីងនៅទន្លេបាទីនៅវត្តអញ្ចឹងណាស់នៅកងកុមារនៅវត្តអញ្ចឹងណាស់ម៉ាចគេជាមួយកងនារីនារីទៅគេរៀងត្រើសទៅហើយគេនៅស្អីគេ ចំការដូង ។

ក៖ចំការដូង?

ខ៖ហ្នឹងហើយចំការដូងយើងខាងលិចហ្នឹង ដល់ពេលពួកម៉ាចហ្នឹងគេដកចំការដូងមកនៅវត្តពួកមីងឯណេះទៅនៅក្រាំងធ្នង់។

ក៖ហ៊ីឆ្លាស់គ្នារហូត?

ខ៖ហ្នឹងហើយឆ្លាស់គ្នារហូតដែលបាននៅជាមួយគ្នាឲ្យដិតដល់អីទេអត់ទេ ដល់ពេលមីងឈឺអីអញ្ចឹងទៅក៏គេប្រាប់គេប្រាប់ទៅដឹងអញ្ចឹងតែយើងក៏អត់ហ៊ានមកអត់ហ៊ានទៅដូចគ្នាហ្នឹងហើយហើយនៅក្នុងជំនាន់ប៉ុល ពតហ្នឹងមីងឈឺអីទៅរវល់តែស្គាល់ចាស់ចាស់ចាស់ចាស់ពីដើមស្រករម៉ែហ្នឹងគាត់ចេះតែឃើញអញ្ចឹងចេះគាត់ចេះតែស្គាល់គាត់ចេះតែស្គាល់ហ្អែងកូនប៉ោះកូនអីអញ្ចឹងទៅគាត់ស្គាល់ចឹងគាត់ដឹងថាខ្ញុំឈឺអីអញ្ចឹងគាត់អោយគាត់អោយគាត់ឲ្យជាម្ហូបម្ហារម្ហូបម្ហារអីហ្នឹងដូចជាត្រីប្រឡាក់មានប្រហុកមានអីហ្នឹងក៏គាត់ចេះតែពន្លិចអោយមានបាយអីហ្នឹងគាត់នៅគាត់បានអញ្ចឹងគាត់នៅសហករណ៍គាត់ធ្វើចុងភៅណាស់ហើយក៏ស្គាល់គាត់ស្គាល់ម៉ែហ្នឹងក៏គាត់នេះដល់មីងក៏ដោយគាត់ជួយដល់មីងតែយាយហ្នឹងគាត់ស្លាប់អស់ហើយហ្នឹងអត់នៅផង គាត់ចេះតែបានជួយមីងដែរហ្នឹងណាស់ ហើយយាយយាយហ្នឹងគាត់ស្លាប់អស់ទៅ អាហ្នឹងក៏ស្គាល់ចាស់ចាស់ដូចថាកាលពីជំនាន់នេះហ្និងពួកគាត់ស្គាល់គ្នាគាត់ហ្នឹងណាស់ គាត់ចេះតែជួយយើងដែរជំនាន់ប៉ុលពត។

ក៖ហើយអញ្ចឹងក្នុងហ្នឹងអត់បានទៅនៅជាមួយបងប្អូនណាសោះ?

ខ៖អត់អត់អស់រលីង។

ក៖ដូចតាំងតែពីប្អូនស្លាប់មក!!

ខ៖តាំងតែពីប្អូនស្លាប់មកពីនាក់បងប្អូនមួយនៅកងនារីមួយនៅកងកុមារហ្នឹងបែកគ្នាមករហូត។

ក៖បែកគ្នារហូតហើយ ចា៎ហើយចុះពេលហ្នឹងប្អូនប្អូនអ្នកមីងស្លាប់ទៅមុនឬក៏ឪពុកម្តាយសពទៅមុន?

ខ៖ឪពុកម្តាយស្លាប់ហើយបានប្អូនប្អូនស្លាប់ក្រោយ។

ក៖ហ្ហ៎បងប្អូនស្លាប់ទៅតាមក្រោយ!!

ខ៖ចា៎ឪពុកម្ដាយស្លាប់អស់ហើយបានបងប្អូនស្លាប់ក្រោយដូចថាគាត់ស្លាប់មួយខែឬពីរខែអីចឹងទៅបានប្អូនប្អូនស្លាប់តាមក្រោយ។

ក៖ស្រណោះណាស់អ្នកមីង អញ្ចឹងស្ថានភាពហូបចុកកាលពេលអ្នកមីងយ៉ាងម៉េចដែរ?

ខ៖ហ៊ីពិបាកណាស់ពិបាកហូបពិបាកចុកណាស់ !!

ក៖យ៉ាងម៉េចខ្លះទៅវិញ?
ខ៖ដូចថាដូចថានេះទៅពិបាកហូបពិបាកហូបបបរហូបស្អីអញ្ចឹងគេអោយស្អីយើងហូបហ្នឹងទៅហ្នឹងហើយហូបស្អីគេម្សៅពោតម្សៅអីវ៉ាន់ចឹងទៅក៏ធ្លាប់ដែលធ្លាប់ហើយ។

ក៖មានម្សៅពោត មានអីហូបដែរ?

ខ៖ចា៎កាលនេះគេនេះបបររាវរាវហ្នឹងគេឲ្យយើងហូបហ្នឹង។

ក៖បបររាវរាវអញ្ចឹងទៅ ហើយចុះអ្នកមីងពេលនៅជំនាន់ប៉ុលពតហ្នឹងឈឺថ្កាត់អីយ៉ាងម៉េចដែរ?ឧស្សាហ៍ឈឺអីយ៉ាងម៉េចទេ?

ខ៖ឈឺហ្និងដូចថាចេះតែជួយដែរម៉ែឪអស់ទៅ ឈឺទៅដូចអារបៀបអារៀងខាងឈឺក្តៅអីបន្តិចបន្តួចអញ្ចឹងទៅឈឺក្តៅ ញាក់អីអញ្ចឹងទៅចេះតែ គេសុំថ្នាំគេសុំអីលេបទៅបាត់ដែរ។

ក៖ចេះបាត់ទៅខ្លួនឯងដែរ។

ខ៖ហ្នឹងហើយចេះតែបាត់ខ្លួនឯងដែរដូចអត់សូវឈឺអីប្រវែងម៉ានឈឺយើងឈឺយើងគ្រាន់តែក្តៅស្រៀវរងាញាក់អីអញ្ចឹងទៅណាស់!!ឈឺអញ្ចឹង។

ក៖ឈឺមិនសូវយូរដែរ?

ខ៖ហ្នឹងហើយអត់សូវយូរដែរ។

ក៖ហើយពេលហ្នឹងមានមិត្តភក្តីនៅក្នុងជំនាន់ប៉ុល ពតអីជាមួយគ្នាអីទេមិត្តភក្កិមិត្តភក្កិស្គាល់!!

ខ៖ហ៊ីមិត្តភក្តិស្គាល់គ្នាអីចេះតែស្គាល់ចឹងដែរហ្នឹង។

ក៖ចា៎មានចាំឈ្មោះពួកគាត់ដែរឬទេ?

ខ៖ចាំដែរហ្នឹងប៉ុន្តែដល់ពេលបែកគ្នាអស់ទៅ។

ក៖ប៉ុន្តែគាត់ឈ្មោះអីដែរ?

ខ៖ ធ្លាប់ឥឡូវនៅចាំស្គាល់គ្នាអីហ្នឹងវានៅចាំតាមឈ្មោះបូរីមួយទេ!!

ក៖បូរី !!

ខ៖នៅថ្នល់ទក្សិណមួយ។

ក៖នៅទាក់ទងគ្នាជួបគ្នា?

ខ៖ចា៎ជួបគ្នារអីអញ្ចឹងទៅដល់ឥឡូវចេះតែទៅណាស់ ឥឡូវនៅផ្សារដើមអំពិលទៅទៅជួបគ្នាមួយអញ្ចឹងទៅនៅអាសី្អគេកំពង់កោរជួបគ្នាដែរទៅ។

ក៖នៅកំពង់កោរហ្នឹងមិត្តភក្តិឈ្មោះអីមិត្តភក្តិម្នាក់ហ្នឹង?

ខ៖ឈ្មោះនឿន!!

ក៖នឿន?

ខ៖ចា៎ហើយនៅផ្សារដើមពិលឈ្មោះទូច ឥឡូវហ្នឹងរាងចាស់ចាស់មានប្ដីប្រពន្ធអីអញ្ចឹងអស់គ្រប់គ្នាទៅ ហ្នឹងហើយរឿងពួកម៉ាក់គ្នានឹងនោះ នៅជំនាន់ប៉ុល ពត។

ក៖ហើយមីងធ្លាប់ជួបបទពិសោធន៍បែបណាមួយដូចជាឃើញមនុស្សស្លាប់នៅខាងមុខខាងមុខនៅក្នុងជំនាន់ប៉ុលពតដែរឬទេ?ធ្លាប់ជួបហេតុការណ៍ណាមួយដែលមីងរន្ធត់ចិត្តណាស់ពេលហ្នឹងណាស់?

ខ៖ដូចដូចអត់នេះទេប៉ុន្តែកាលនេះគ្រាន់តែគាត់ស្លាប់ហើយអាហ្នឹងខ្ញុំទៅមើលមានតែមានតែម្ដាយទេបើឪពុកខ្ញុំខ្ញុំអត់ដឹងតែបើម្តាយដូចថាម្ដាយស្លាប់ទៅយើងនៅជាមួយគាត់នៅនឹងផ្ទះណាស់បើឪពុកអាហ្នឹងគាត់ស្លាប់នៅពេទ្យ តែបើហើយជួបប្ដីអ៊ំខ្ញុំ ប្តីអ៊ំខ្ញុំអ៊ំធួកណាស់!!

ក៖ចា៎ជួបនៅក្នុងជំនាន់នោះដែរមែន?

ខ៖ហ្នឹងហើយនៅក្នុងជំនាន់ប៉ុលពតហ្និង ជំនាន់ពលពតហ្នឹងគាត់ដូចថាមិនជួបអីអោយនេះទេណាស់ដូចថាគាត់សំរានសំរានជាមួយកូនហើយនៅផ្ទះយើងផ្ទះនៅជិតគ្នានោះគាត់សម្រាន្តជាមួយកូនចឹងគាត់កូនហ្និងនៅដេកអោបនៅទីហ្នឹង   ដល់ពេលហើយអញ្ចឹងទៅខ្ញុំថ្ងៃរៀងថ្ងៃដែរដើរទៅដើរទៅស្រាប់ដល់ពេលទៅដាស់ទៅគាតើគាត់ស្លាប់បាត់នៅតែកូន!!

ក៖នៅតែកូនអោបហ្នឹង?

ខ៖ហ្នឹងហើយនៅតែកូនអោបហ្នឹង។

ក៖គាត់ស្លាប់ដោយសារអី?

ខ៖គាត់ស្លាប់ដោយសារអីអូនអើយជំនាន់ប៉ុលពតហ្និង។

ក៖ប្រហែលអត់បាយ!!

ខ៖អត់បាយអត់ទឹកអត់អីអញ្ចឹងទៅដេកទៅស្លាប់ទៅស្រួលទៅស្លាប់យ៉ាងនេះទៅហើយហ្និងអាហ្នឹងដូចរៀងឃើញនឹងភ្នែកដូចរាងរន្ធត់ចិត្តជាមួយគាត់ជាមួយអ៊ំហ្នឹងមួយហើយជាមួយម្ដាយ។

ក៖ត្រូវសាច់ញាតិដែរ?

ខ៖ត្រូវត្រូវបងថ្លៃ។

ក៖បងថ្លៃ!!

ខ៖បងថ្លៃឪពុកខ្ញុំណាស់ ត្រូវបងថ្លៃគាត់។

ក៖អ៊ីចឹងរន្ធត់ចិត្តនឹងគាត់ហ្នឹង?

ខ៖ហ្នឹងហើយហ្នឹងហើយពេលហ្នឹងឃើញគាត់ហ្នឹងហើយពេលម្ដាយមីងអស់មីងហ្នឹងស្លាប់នៅនឹងផ្ទះហ្នឹង។

ក៖ចុះកូនគាត់ហ្នឹងអ្នកណាគេជាអ្នកយកកូនដែរ ដែលថាឱបម្តាយស្លាប់?

ខ៖អោបឪពុកអោយគាត់នៅជាមួយម្ដាយ។

ក៖ហ្ហ៎អោបអោបឪពុកទេ?

ខ៖អោបឪពុក។

ក៖ឪពុកដែលស្លាប់?

ខ៖ឪពុកដែលស្លាប់ ហើយសព្វថ្ងៃគាត់នៅជាមួយម្ដាយតែឥឡូវម្ដាយស្លាប់ដែរទៅហើយ យាយធួកហ្នឹង!!

ក៖ហ្ហ៎យាយធួក!!ប្ដីយាយធួកជិតផ្ទះខ្ញុំនឹង?

ខ៖ហ្នឹងហើយប្ដីយាយធួកហ្នឹងណាស់អូនណាស់ ប្តីយាយធួកហ្នឹងនឹងគាត់ត្រូវជាបងបងឪពុកខ្ញុំបង្កើត។

ក៖ចា៎ហ្ហ៎បងឪពុកខ្ញុំបង្កើត។

ខ៖បងឪពុកបង្កើតដែរ។

ក៖គាត់ឈ្មោះអីដែរ?

ខ៖ប្ដីគាត់ឈ្មោះអ៊ំអីទីនេះ អ៊ំឈិត !!

ក៖អ៊ំឈិត!!!ខ៖ចា៎!!ក៖ប្តីយាយធួកហ្នឹង?

ខ៖ប្តីយាយធួកហ្នឹងឈ្មោះអ៊ំឈិត។

ក៖៖បើគាត់ឥឡូវប្រហែលជាអាយុប៉ុន្មានហើយអ្នកមីង?

ខ៖គាត់អើយដូចថាបងឪខ្ញុំអីហ្នឹង!!

ក៖ចា៎បង!!
ខ៖ហ្នឹងហើយ។

ក៖ខ្ទង់បើឥឡូវនេះ 80ជាងឆ្នាំ 90 ឆ្នាំហើយ។

ខ៖ហ៊ីបើឥឡូវវិញ 80 ឆ្នាំជាងមែនហ្និង 80 ឆ្នាំ ហ្នឹងហើយ។

ក៖ហើយចុះធ្លាប់ជួបថាឃើញពួកប៉ុល ពតបានអូសគេទៅសម្លាប់នៅខាងមុខដែរឬទេ?ខ៖អាហ្នឹង!!ក៖ធ្លាប់ជួបទេ?

ខ៖អាហ្នឹងមីងអត់ដែលជួបទេ។

ក៖អត់ដែលជួបទេ!!

ខ៖ចា៎!!ព្រោះអីគេយកទៅអីវ៉ាន់គេយកទៅតែយប់យបយប់ទេ គេមិនដែលដូចថាគេចាំសម្លាប់អ្នកណាម្នាក់អញ្ចឹងទៅគេយកទៅគេយកទៅពេលយប់ចឹងទៅ ។

ក៖ហើយពេលជំនាន់ប៉ុល ពតហ្នឹងអ្នកមីងឯណាទៅវិញនៅស្រុកណា?

ខ៖ខ្ញុំនៅទន្លេបាទីហ្និងដែរហ្នឹង។

ក៖អញ្ចឹងពេលជំនាន់ហ្នឹងនៅទីទេ?

ខ៖នៅពេលជំនាន់ប៉ុល ពតហ្នឹងនៅហ្នឹង។

ក៖ អត់ជម្លៀសទៅឯណាឯណីទេ?

ខ៖អត់ផង គេជម្លៀសដែរប៉ុន្តែដូចថាទៅអត់ទាន់គេណាស់គេជម្លៀសទៅព្រះនេត្រព្រះប៉ុន្តែដល់ពេលទៅទៅឡានគេថាឡានពេញទៅហើយដែលថាខ្ញុំថាពួកម៉ាក់ម៉ែខ្ញុំគាត់ស្គាល់គ្នាពីក្រមុំពីអីហ្នឹងណាស់គាត់ស្គាល់អញ្ចឹងគាត់ចេះតែប្រាប់ថាប៉ោះអើយហ្អែងសមគេទៅកុំទៅអីហ្អែងទៅងាប់កូនងាប់អីអស់ហើយហ្អែងសុំគេទៅហើយគាត់ថាមិនដឹងសុំអ្នកណាគេទេបងអើយព្រោះអី!!

ក៖ម្ដាយរបស់អ្នកមីងហ្នឹង?

ខ៖ហ្នឹងហើយម្តាយមីងរបស់ខ្ញុំម្តាយខ្ញុំហ្នឹងណាស់!!

ក៖ម្តាយមីង!!

ខ៖ប៉ុន្តែដូចថាដែលអ៊ំដែលថាឲ្យស្អីអោយអីមីងហូបហ្នឹងណាស់គាត់ស្គាល់!!

ក៖គាត់អ្នកប្រាប់?

ខ៖គាត់អ្នកប្រាប់ថាហ្អែងកូននៅតូចតូចណាស់ទៅងាប់អស់អីអញ្ចឹងគាត់ចេះតែប្រាប់អញ្ចឹងហើយម៉ែខ្ញុំថាបងអើយទៅសុំគេឯណាបើគេឲ្យយើងទៅហើយយើងសុំគេក៏សុំអត់កើតដែរ។ហ្នឹងហើយដល់ពេលចាំជិះឡាននៅអ៊ូរ៉ូងហ្នឹង ចេះតែចាំជិះទៅ ចាំជិះចៃដន្យអីឡានគេពេញអត់បានទៅទៅអត់ហ្នឹងហើយអត់បានទៅ។

ក៖អញ្ចឹងពេលហ្នឹងមីងនៅក្មេងឡើយទេនៅកុមារទេ?

ខ៖នៅក្មេងហ្នឹងហើយនៅក្មេងអត់ទាន់បានដើរកងកុមារអស់ផង។

ក៖ចា៎នៅតូច អញ្ចឹងមីងធ្លាប់ចាំមីងចូលចិត្តញ៉ាំអីគេជាងគេកាលពីនៅពីក្មេង?ញ៉ាំអីសម្លអីឬក៏អី?

ខ៖ដូចអត់ចាំទេ។

ក៖អត់ចាំទេ ចំណង់ចំណូលចិត្តហើយធ្លាប់លេងអីទេល្បែងអីមួយដែលអ្នកមីងចង់ចាំកាលពីនៅក្មេងណាស់ដូចថាមុនប៉ុលពតអីទៀតឬក៏ជំនាន់ប៉ុលពតអ្នកមីងចូលចិត្តធ្លាប់លេងអីលេងអីអញ្ចឹងចាំ?

ខ៖មានតែលេងអីមានតែលេងមឹកលេងលោតអន្ទាក់លេងអីហ្នឹងតែប៉ុណ្ណឹង!!

ក៖តែប៉ុណ្ណឹង!!

ខ៖ហ្នឹងហើយ។

ក៖ច៎ា ហើយដើរលេងជាមួយនឹងមិត្តភក្តិ?

ខ៖ហ្និងហើយលេងលោតអន្ទាក់លេងលោតកៅស៊ូលេងអីហ្នឹងចូលចិត្តកាលពីក្មេងខ្ញុំចូលចិត្តលេងអញ្ចឹង។

ក៖អញ្ចឹងចូលទៅពោធិ៍ចិនតុងហើយចូលសម័យពលពតហើយចប់ពីសម័យប៉ុលពតចប់សម័យសង្គ្រាមភ្លាមមីងទៅជាមួយអ្នកណាគេទៅខាងណាទៅវិញ?

ខ៖នៅដល់ពេលបែកនេះហ្នឹងមកចប់ប៉ុលពតហ្នឹងចប់ដល់ប៉ុណ្ណឹងហើយនៅបងនៅជាមួយអ៊ុំ យើងនាំគ្នារត់ទៅមកនៅជាមួយនឹងតាប៉ិច ។

ក៖តាប៉ិច។

ខ៖នៅជាមួយតាប៉ិច។

ក៖ចា៎ហើយចប់ពីហ្នឹងមីងចូលរៀនវិញទេ?

ខ៖ហ៊ីចូលរៀនហ្និងចូលរៀនបានថ្នាក់ទី 2 ទី 3 ហ្និង។

ក៖ទី 2 ទី 3??ខ៖ ចា៎!!ក៖ ហើយចូលរៀននៅឯណាដែរ?

ខ៖នៅសាលាទន្លេបាទីយើងហ្និង។

ក៖សាលាទន្លេបាទីយើងនេះទេ?ខ៖ចា៎!!ក៖ហើយមីងចង់សួរមីងហើយមីងធ្លាប់ធ្វើការអីគេខ្លះដល់ពេលចប់ពីរៀនមកដល់ពេលធំមក ?

ខ៖អត់មានធ្វើអីទេអូនធ្វើតែស្រែមានតែធ្វើស្រែធ្វើចម្ការហ្និង!!អត់មានធ្វើអីទេ ធ្វើតែស្រែហ្នឹង!!

ក៖ធ្លាប់ធ្វើមានរៀនជំនាញអីផ្សេងទេ?ជំនាញអីបន្តិចបន្តួចដួចជំនាញទេឬក៏ជំនាញផ្សេង?

ខ៖អត់អត់ អត់ធ្លាប់តែម្តង!!អត់ធ្លាប់រៀនផង!!

ក៖ចា៎ធ្លាប់លក់ដូរធ្លាប់លក់?

ខ៖លក់ដូរអីធ្លាប់លក់ លក់ដូរអីវ៉ាន់ធ្លាប់លក់តើអូន!!

ក៖លក់នៅក្នុងភូមិហ្នឹង?

ខ៖លក់នៅក្នុងភូមិហ្នឹង ធ្លាប់លក់បបរ ធ្លាប់លក់សាច់គោអាំង ធ្លាប់លក់អីអញ្ចឹងចាប់ហ៊ួយលក់អីដែរហ្នឹងចា៎!!ធ្លាប់លក់ដែរតើ!!រឹកដែលក្នុងនោះដែរ។

ក៖ធ្លាប់លក់ហ្នឹង ហើយអញ្ចឹងក្មួយចង់សួរអ្នកមីងអំពីជីវិតអាពាហ៍ពិពាហ៍បន្តិចតើអ្នកមីងជួបលោកពូពេលណាដែរចាប់ចិត្តស្រលាញ់ពេលណាជួបគ្នាដំបូងណាស់?

ខ៖នៅទន្លេបាទីហ្និងតែម្តង មាននេះឯណាមាននៅទន្លេបាទីហ្និង។

ក៖ហ្ហ៎ទន្លេបាទីហ្និង។

ខ៖ព្រោះអីនៅផ្ទះជិតគ្នាហ្នឹង។

ក៖ហ្ហ៎ចឹងចឹងហើយនៅផ្ទះជិតគ្នាហ្នឹង?

ខ៖ហ្នឹងហើយ!!

ក៖គាត់ឃើញអ្នកមីងទៅ?

ខ៖ហ្នឹងហើយបើនៅជាមួយតាប៉ិច តាប៉ិចហើយតាសួនហ្នឹងផ្ទះគាត់នៅជិតគ្នា។

ក៖ចា៎ហើយបងប្រុសបី្តអ្នកមីងឈ្មោះអីគេដែរ?ឈ្មោះពេញ?

ខ៖  ញ៉ែម រ៉ាត់ហា៎ ញ៉ែម រ៉ាន់!!

ក៖ញ៉ែម រ៉ាន់!!ខ៖ចា៎!!ក៖ហ្ហ៎ញ៉ែមសារ៉ាន់។

ខ៖ញ៉ែម សារ៉ាន់។

ក៖មីងមានចាំថ្ងៃខែឆ្នាំកំណើតគាត់ដែរឬក៏អត់?

ខ៖អត់ហ្នឹងទាល់តែមើលនៅក្នុងនេះហ្នឹង។

ក៖ាអញ្ចឹងនៅថ្ងៃទី 19 នេះ!!

ខ៖ 67(១៩៦៧) ដែរហ្នឹង។

ក៖ចា៎ឆ្នាំ  1969!!

ខ៖ 69 អីទេមីងមើលមិនឃើញ។

ក៖ថ្ងៃទី 19 ឆ្នាំ 1969 ឆ្នាំខ្មែររបស់គាត់ឆ្នាំអីដែរ?

ខ៖ឆ្នាំនេះឆ្នាំច។

ក៖ហ្ហ៎ឆ្នាំច ឆ្នាំច!!

ខ៖គាត់ឆ្នាំច។

ក៖អញ្ចឹងគាត់ចាប់ចិត្តស្រលាញ់មីងហ្នឹងគឺនៅផ្ទះជិតគ្នាទេ?ខ៖ចា៎!!ក៖ហើយក៏បានចូលស្ដីដណ្ដឹងតាមប្រពៃណីអញ្ចឹងទៅ?ខ៖ចា៎!!ក៖ចា៎ ចឹងហើយអ្នកមីងនៅពេលដែលរៀបការហើយមានកូនប៉ុន្មាននាក់ដែរ?

ខ៖ហ៊ីមានកូនតែម្នាក់ហ្នឹង!!

ក៖មានតែម្នាក់ហ្នឹងឈ្មោះអ្វីដែរ?

ខ៖ឈ្មោះសួនសំណាង។

ក៖សួនសំណាង!!ខ៖ចា៎!!ក៖មីងមានស្គាល់ថ្ងៃខែឆ្នាំកំណើតរបស់គាត់ទេ?

ខ៖ចា៎ស្គាល់ដែរតើឆ្នាំកំណើតគាត់ហ្និង!!

ក៖ចា៎សួនសំណាងហ្និង!!ខ៖ចា៎!!ក៖អញ្ចឹងគាត់កើតនៅថ្ងៃទី 2 ខែ 8 ឆ្នាំ 1997!!ខ៖ចា៎!!ក៖ អញ្ចឹងតាមមើលនេះអំបាញ់មិញលោកពូញ៉ែម សារ៉ាន់គាត់កើតនៅថ្ងៃទី 9 ខែ 5 ឆ្នាំ 1969 ទេ ហើយអញ្ចឹងលោកពូគាត់ធ្វើការអីគេដែរអ្នកមីង?

ខ៖ឥឡូវ កាលពីមុនចេះធ្វើស្អីគេទេ!!ធ្វើកាលពីមិនទាន់ការធ្វើស្អីពួកអាបីធ្វើអីដែរហ្នឹងតែឥឡូវ!!

ក៖អាបីហ្នឹងស្អីគេទៅអ្នកមីង?

ខ៖អាបីនេះកាលពេលហ្នឹងពួកប៉ូលីសពួកអីទេ!!ដល់ពេលឈប់ទៅឥឡូវគាត់នៅធ្វើបុគ្គលិកគេគេនៅឯនេះឯនោះឥឡូវរាល់ថ្ងៃគាត់ធ្វើការនៅកន្លែងសៅសុខាហ្និង។

ក៖ចា៎ទៅធ្វើនៅទីហ្នឹងរហូតមក គាត់ធ្លាប់ធ្វើអីទៀតផ្សេងដែរឬក៏អត់អ្នកមីង?

ខ៖ធ្វើអីផ្សេងមានតែធ្វើស្រែចំការ។

ក៖ស្រែចំការ ហើយអ្នកមីងរៀបការជាមួយគាត់បែកប៉ុលពតហើយបានប៉ុន្មានឆ្នាំបានរៀបការជាមួយគាត់?

ខ៖ខ្ញុំការដឹង 80 ប៉ុន្មានទេដូចអត់ចាំផង។

ក៖ចេញពីប៉ុល ពតយូរហើយតើឬក៏អីបានការ?

ខ៖ហ្នឹងហើរចេញយូរហើយដែរ។

ក៖ចា៎ហើយអញ្ចឹងគាត់អ្នកមីងមានកូនមួយឈ្មោះសំណាងណាស់ហើយគាត់ឥឡូវគាត់ធ្វើការឬក៏នៅរៀនអីម្យ៉ាងម៉េចដែរ?

ខ៖វាប្រលងជាប់បាក់ឌុបហើយឥឡូវធ្វើទាហាន។

ក៖ប្រលងបាក់ឌុបហេ៎?

ខ៖ចា៎ជាប់ប្រឡងបាក់ឌុបជាប់!!

ក៖ល្អណាស់។

ខ៖ប្រឡងបាក់ឌុបជាប់ដែរតែគ្រាន់តែប្រលងគ្រូអត់ជាប់ចូលធ្វើទាហានតែម្ដងទៅ។

ក៖ចា៎ចា៎ស្រលាញ់ធ្វើការ។

ខ៖ស្រលាញ់គ្រូដែរប៉ុន្តែប្រឡងជាប់ធ្វើទាហានបណ្ដោយ។

ក៖ចា៎ធ្វើទាហាន ហើយកូនហ្នឹងកូនប្រុសតែម្នាក់ហ្និង?

ខ៖ចា៎កូនប្រុសតែម្នាក់។

ក៖ចា៎ហើយតើចរិកលោកពូយ៉ាងម៉េចដែរគាត់កាចឬក៏គាត់ស្លូតយ៉ាងម៉េច?

ខ៖មានអីធម្មតាធម្មតា។

ក៖ចា៎ធម្មតា!!

ខ៖ចា៎  កាចក៏មិនកាចណាស់ស្លូតក៏មិនស្លូតណាស់ ធម្មតាហ្នឹងអូន អត់អីទេមធ្យម ចា៎ល្មម។

ក៖ហើយអ្នកមីងមានចងចាំអីអនុស្សាវរីយ៍អីជាមួយគាត់ ដូចថាពេលរៀបការហើយឬមុនហ្នឹងអ្នកមីងចងចាំថាធ្លាប់ទៅណាទៅណីជាមួយគាត់ទេ?

ខ៖អត់អត់ដែលសូវដើរជាមួយគ្នាផងអត់អាលីង។

ក៖ចុះការហើយទៀត?

ខ៖ហ្នឹងហើយការហើយពេកហ្នឹងក៏មិនដែលបានដើរព្រោះអីគេអត់ចេះអ្នកចេះដើរមានតែមីនទេអ្នកចេះដើរ ។

ក៖អត់ចូលចិត្តដើរលេងទេ?

ខ៖ហ្នឹងហើយ។

ក៖ប៉ុន្ដែប៉ុន្តែធ្លាប់ទៅឯណាខ្លះជាមួយគាត់?

ខ៖មើលធ្លាប់ទៅឆ្ងាយ ធ្លាប់ទៅកំពង់សោមម្ដងទៅជាមួយបងបងហ្នឹង ទៅកំពង់សោមធ្លាប់ទៅដើរលេងនៅកំពង់សោម ហ្និងហើយ។

ក៖ហើយមើលទៅគាត់ក៏ចូលចិត្តអ្វីក៏ចូលចិត្តសម្លឬក៏អ្វីចូលចិត្តធ្វើអីភាគច្រើនគាត់នៅផ្ទះអីណាស់?

ខ៖នៅផ្ទះអីហូបបាយហូបអីគាត់អត់សូវក្រៀមក្រោះទេដូចជាសម្លរ។

ក៖ចូលចិត្តសម្ល!!ខ៖ចា៎!!ក៖ចា៎ហើយអ្នកមីងសម្លអីដែរ?

ខ៖សម្លចូលចិត្តតែសម្លម្ជូរ។

ក៖សម្លម្ជូរ ចូលចិត្តសិល្បះចូលចិត្តច្រៀងចូលចិត្តអីផ្សេងទៀតទេធ្វើអីផ្សេងទៀតណាស់?

ខ៖ច្រៀងអីចូលចិត្តដែរប៉ុន្ដែមិនសូវចេះ។

ក៖ចា៎ចូលចិត្តចម្រៀងចូលចិត្តអីអញ្ចឹងដែរ?ខ៖ចា៎!!ក៖ហើយអញ្ចឹងភាគច្រើនដើរលេងអីមិនសូវដើរច្រើនទេតែគ្រាន់តែទៅដើរលេងត្រឹមកំពង់សោម កំពត អញ្ចឹងដែរទៅ!!ខ៖ចា៎ចា៎!!ក៖ ចុះកន្លែងដែលមីងចូលចិត្តដើរជាងគេចូលចិត្តហើយស្រលាញ់កន្លែងណាជាងគេដែលមីងចូលចិត្តចង់ទៅហើយចង់ទៅជាងគេណាស់?

ខ៖ចូលចិត្តចង់ទៅជាងគេទៅសៀមរាប។

ក៖សៀមរាប?

ខ៖ចា៎ ទៅសៀមរាបហ្នឹងទៅបានញឹកដែរហ្នឹង។

ក៖ទប៉ុន្មានដងហើយ?

ខ៖ទៅ 4 5 ដងហើយ។

ក៖ទៅជាមួយបងប្រុសជាមួយលោកពូ?

ខ៖អត់ដែលទៅទេលោកពូទៅជាមួយតែជាមួយបងបងទេ ពូរឿងពូអត់ដែលបានទៅជាមួយគ្នាទេខ្ញុំចេះតែទៅជាមួយបងបងទៅ។

ក៖ទៅជាមួយបងបង បងណាដែរ?

ខ៖បងនេះបងភិននេះ ដែលទៅជាមួយគាត់។

ក៖ចុះមានអនុស្សាវរីយ៍អីជាមួយកូនកូនប្រុសណាស់?

ខ៖កូនប្រុសខ្ញុំទៅមានទៅកំពង់សោមមានទៅនេះនឹងទេទៅថតទៅអីជាមួយគ្នានៅសៀមរាបណាស់!!ក៖ចា៎!!ខ៖ដែលបានទៅថតបានទៅអីនៅសៀមរាបជាមួយគ្នា។

ក៖ទៅជាមួយគ្នាហ្នឹងអនុស្សាវរីយ៍ហ្និង?ខ៖ចា៎!!ក៖ចា៎!!ហើយចុះគាត់ចរិកយ៉ាងម៉េចដែរកូនប្រុសរបស់អ្នកមីងគាត់កាចឬក៏យ៉ាងម៉េចដែរ?

ខ៖មិនសូវកាចអីប្រវែងប៉ុន្មានដែរអត់អីទេ។

ក៖គាត់ស្តាប់បង្គាប់ស្តាប់អីធម្មតា។

ខ៖ចា៎អត់អីទេធម្មតា!!

ក៖ចា៎ចុះអ្នកមីងចង់សួរអ្នកមីងសំនួរចុងក្រោយជិតចប់ដែរហើយដូចថាមួយជីវិតរបស់អ្នកមីងនៅពេលណាដែលអ្នកនឹងសប្បាយចិត្តជាងគេណាស់ធ្លាប់ជួបអារម្មណ៍រំភើបឬក៏ពេលណាមួយដែលមានចងចាំហើយសប្បាយចិត្តជាងគេពេលណា?

ខ៖ពេលទៅដើរលេងហ្នឹងអូនសប្បាយ មានតែការដើរលេងទេរៀងសប្បាយអីសប្បាយ។

ក៖សប្បាយអារម្មណ៍ល្អអញ្ចឹងទៅ!!ហើយជាមួយប្តីជាមួយកូនហ្និងទៅដើរលេង??ខ៖ចា៎ចា៎!!ក៖ហើយអ្នកមីងចូលចិត្តប្ដីអ្នកមីងត្រង់ចំណុចណាដែរដូចថាស្រលាញ់គាត់ដូចថាចូលចិត្តចរិកគាត់ណាស់?

ខ៖គាត់មិនសូវកាច។

ក៖មិនសូវកាច។

ខ៖គាត់មិនសូវកាច គាត់ស្លូត!!

ក៖ ចា៎អញ្ចឹងចង់ឲ្យអ្នកមីងនិយាយពីអារម្មណ៍នៃសេចក្តីស្រលាញ់ថាអ្នកមីងស្រលាញ់លោកពូនិងកូនប្រុសអ្នកមីងយ៉ាងម៉េចដែរដូចថាក្តីស្រឡាញ់ណាស់ចង់និយាយអារម្មណ៍ណាស់?

ខ៖មានអីអារម្មណ៍ស្រឡាញ់ស្មើគ្នាទាំងប្តីទាំងកូនស្រឡាញ់ស្មើគ្នាចា៎!!

ក៖អញ្ចឹងនេះគឺជាសំណួរចុងក្រោយមិនមែនជាសំណួរដែលជាការពិភាក្សាជាមួយអ្នកមីងចង់ដឹងប្រវត្តិខ្លះខ្លះថាដូចថាអ្នកមីងចង់មានអ្វីផ្តាំផ្ញើរដល់កូនអ្នកមីងឬក៏ចៅកូនចៅជំនាន់ក្រោយណាស់!!!

ខ៖ហ្នឹងហើយ!!

ក៖ដូចជាចង់ផ្តាំផ្ញើរការរៀនសូត្រឬក៏ធ្វើអីជាមនុស្សល្អយ៉ាងម៉េចអ្នកមីងចែកចាយដល់ពួកគាត់ផ្តាំផ្ញើរដល់ពួកគាត់?

ខ៖ហ្នឹងហើយចង់ផ្ដាំអោយធ្វើមនុស្សល្អធ្វើអីធ្វើអីតែអំពើល្អទៅហ្នឹងណាស់ ចង់ឲ្យធ្វើបុណ្យធ្វើអីដូចថាចង់រកស៊ីអីក៏ដោយរកកុំឱ្យខុសច្បាប់អោយទៅច្បាប់ទៅណាស់អោយល្អរកស៊ីហ្និងតាមគំនិតរបស់យើងអីរបស់យើងហ្នឹងណាស់កុំអោយគេងប្រវាញ់អីរបស់គេរបស់គេអីយើងកុំយកកុំយកចិត្តទុកដាក់អីណាស់យើងរកស៊ីរបស់យើងប៉ុន្មានយកប៉ុណ្ណឹងទៅចង់ផ្តែផ្ដាំកូនចឹងណាស់!!ចា៎!!

ក៖ល្អណាស់អ្នកមីង ចា៎អស់មានអីទៀតហើយ?

ខ៖អស់មានអីទៀតហើយ។

ក៖ចា៎ហើយអញ្ចឹងខ្ញុំសូមអរគុណអ្នកមីងច្រើនដែលបានឲ្យក្មួយបានសម្ភាសអ្នកមីងណាស់អ្នកមីង!!ខ៖ចា៎!!ក៖អរគុណច្រើនហើយក្មួយនឹងរក្សាការសម្ភាសន៍ហ្និងនៅក្នុងវេបសាយហើយទុកអោយកូនចៅជំនាន់ក្រោយនឹងបានស្តាប់ហើយនឹងបានស្គាល់ពីជីវប្រវត្តិរបស់អ្នកមីងគង់ ញ៉ែម គង់!!

ខ៖ញ៉ែម គង់។

ក៖ចា៎ចា៎!!សូមអរគុណ!!

ខ៖ ចា៎។
